
Galeguismo e europeismo: Cando Europa é
aqui
Description

O galeguismo dos anos vinte e trinta do pasado século e mesmo o reagrupado despois da guerra civil foron profundamente
europeistas, cada un cos seus matices. A declaracién de principios do Partido Galeguista (PG) incluia a alusion & “Galicia,
célula de universalidade” que tifia en Europa unha primeira concrecion inapelable. Figuras destacadas deste movemento
como Placido Castro ou Lois Tobio compartian fondas arelas neste sentido. Tamén outras posteriores, na posguerra, como
Ramon Pifieiro ou Ramon Lugris.

O galeguismo dos anos vinte e trinta do pasado século e mesmo o reagrupado despois da guerra civil foron profundamente
europeistas, cada un cos seus matices. A declaracién de principios do Partido Galeguista (PG) incluia a alusion & “Galicia,
célula de universalidade” que tifia en Europa unha primeira concrecion inapelable. Figuras destacadas deste movemento
como Placido Castro ou Lois Tobio compartian fondas arelas neste sentido. Tamén outras posteriores, na posguerra, como
Ramon Pifieiro ou Ramon Lugris.

A “Galicia, célula de universalidade” do PG fundado en 1931 asentaba en tres principios: pacifismo, federalismo
internacional e antiimperialismo. Como sinalaba M. Buxan en A Nosa Terra o 7 de xullo de 1934, o galeguismo é defensor
das pequenas nacionalidades por entender que é a Unica maneira de evitar as guerras que se suscitan case sempre polo
afan imperialista das grandes potencias, dos grandes estados. Para Ramon Villar Ponte, o federalismo brindaba a
posibilidade de plasmar unidades superiores creadas polo pacto e a comenencia mutua, sen intervencion algunha da
violencia. O federalismo que xa defendia en A Nosa Terra o 20 de novembro de 1917, baséase no libre consentimento de
todas e cada unha das nacionalidades integrantes da estrutura federal, efectivizando unha solidariedade que descarta
calquera tentativa opresora ou negadora das pequenas nacionalidades. Abondando no antiimperialismo, o propio Placido
Castro chegara a afirmar nunha conferencia en A Corufia (1930) que quizais non sexa a verba “nacionalismo” a mais
axeitada para definir o movemento galeguista, completamente alleo ao chauvinismo. Aquel seu nacionalismo galego
representa a negacion mesma do espirito conquistador posto que cataliza a renuncia a gran patria forte.

Vinculando os tres aspectos, Fernandez del Riego indicaba en A Nosa Terra 0 27 de marzo de 1936, que a Unica solucién
pacifista de fonda permanencia non podera residir endexamais mais que nisto: unha completa desfeita dos estados
histéricos e imperialistas e a creacion dun federalismo internacional constituido sobre a base das pequenas naciéns. E
para deixalo claro de todo, Xohan de Pazos matizaba xa unha década antes que, fronte aos hipotéticos perigos da
atomizacion de Europa, non se trataba de voltar & ldade Media “coma si non tiveramos aprendido ningunha cousa dende
entén” (A Nosa Terra, 25 de xullo de 1926).

Lois Tobio ten explicado a enorme importancia que a adscricion a estas ideas tifia para o galeguismo da época, tanto para
contrarrestar a influencia daquel internacionalismo que salientaba que “todos somos traballadores” pasando a un plano
menor as orixes nacionais, como daquel outro cosmopolitismo que abundaba na observacion de que “tomos somos
cidadans do mundo”. O galeguismo vifia a propofier que exerceramos de galegos no mundo con independencia de afans
ou ideoloxias. Por tanto, a defensa do universalismo era parte indispensable do ideario galeguista desde os inicios do
movemento e unha proposta para fomentar e agrandar a sta base social en medios conscientes, organizados e avanzados
da sociedade de enton.

O enunciado programatico tivo tamén un recorrido practico plasmado na ampla atencién prestada nos medios propios ao
acontecer mundial, especialmente aos movementos nacionalistas de todas as latitudes, de Europa ata a Asia ou Africa, co
propdsito non sé de influenciar o estado de animo do propio galeguismo nun momento de eclosion nacionalista, como
tamén de crear conciencia e facer pedagoxia a propésito da relacion existente entre as expectativas de uns e outros
movementos en todo o mundo e fomentar a solidariedade.

Por outra banda, a coordinacién cos nacionalismos vasco e catalan xa daquela sustentabase nun obxectivo compartido:
visibilizar a stia problematica en Europa, un empefio que tivo un reflexo significado no achegamento ao Congreso de
Nacionalidades Europeas, ao que Galicia, da man de Placido Castro, chegou a sumarse en 1933.

Daquela, era o intelectual de Corcubion quen defendia que o nacionalismo era un credo moderno, unha reivindicacion non
de establecemento de novos valados e fronteiras senén de novas formas de unién, sinalando a concepcion do
nacionalismo como un punto de contacto co mundo. Reivindicaba Castro del Rio para Galicia desde as paxinas de A Nosa
Terra (4 de agosto de 1933) unha politica exterior propia, afincada nos seguintes eixes principais. Primeiro, a coordinacion
no marco de Galeuzka cun dobre propésito: influir na politica do Estado onde a percepcion negativa dos nacionalismos
periféricos problematiza as ofertas politicas de encaixe territorial. Placido Castro acostumaba xa enton a resaltar o
diferente trato recibido polos nacionalismos minoritarios de Londres, que aspiraba a gafiarse a sla lealdade mediante unha
exaltacion medida, en contraste coa actitude de Madrid, ben lonxe, nas antipodas, da britanica, apostando polo seu
arrombamento e superacion mediante a uniformizacion. O segundo propdsito no marco de Galeuzka era camifiar da man
para gafar presenza, recofiecemento e influencia en Europa.

Segundo, o estreitamento de lazos cos pobos lusitanos, con especial referencia a Portugal e Brasil, atendendo as raices
lingUisticas e culturais compartidas. Placido Castro destacaba igualmente a importancia de que vascos e catalans
fomentaran a cooperacion coas comunidades respectivas do sur de Francia no que hoxe entenderiamos como un
fundamento da cooperacion transfronteiriza, unha das bases esenciais da construcion europea da posguerra.

Terceiro, atendendo & configuracion do celtismo como unha das bases irrenunciables da identidade galega, tamén suxeria,
cara féra, a elaboraciéon dunha accion politica exterior cara as terras célticas do Norte, que hoxe asimilariamos en boa
medida co Arco Atlantico e que Placido reivindicaba como un piar da identidade europea, de tanto valor e significacion
como o piar latino ou grego para a conformacién das nosas bases civilizacionais.

Ese pais aberto ao mundo e a Europa en concreto, estaba, pois, liderado polo galeguismo. Ainda que foros moitos os que
prestaron atencion a estes temas naquela época, dende as Irmandades da Fala (1916) & Xeracién Nos, desde os irmans
Villar Ponte a Otero Pedrayo ou Vicente Risco, duas figuras compre salientar: as xa citadas de Placido Castro e Lois Tobio.

Placido Castro (Corcubion, 1902 — Cambados, 1967), chegou ao nacionalismo dende unha longa e infrecuente experiencia
formativa britanica. De familia acomodada, formouse no Colexio Scarborough e na Universidade de Glasgow, colaborando
co galeguismo dende os anos vinte de forma activa, especialmente a través de publicacions en diversos medios, chegando
a presidir as Irmandades da Fala da Corufia e participando na constitucion do Partido Galeguista en Pontevedra en 1931,
incorporandose as suas actividades de organizacion e de difusion.

Placido seguiu moi de preto a causa nacionalista irlandesa que erguia paixéns no movemento galeguista. Visitou Irlanda e
as illas Blasket en 1928, dando conta da slia estancia nunhas fermosas cronicas publicadas en El Pueblo Gallego. Castro
del Rio foi tamén quen representou ao Partido Galeguista no IX Congreso de Nacionalidades Europeas celebrado en
Berna, Suiza, en 1933, onde foi admitida a representacion desta formaciéon e, conseguintemente, Galicia recofiecida como
unha nacidén europea. A partir de entdn pasou a exercer como secretario de relacions internacionais do PG, sendo
substituido na responsabilidade de organizacion por Alexandre Boveda. Durante a guerra, logrou salvar a vida e en 1940
foi condenado a unha pena de multa de 25.000 pesetas, oito anos de desterro a 100 km de Muxia e 15 anos de
inhabilitacién absoluta. Pasou a residir en Vigo e despois regresou ao Reino Unido onde exerceu na BBC en diferentes
programas, incluido o primeiro en galego do mundo da radiodifusion. Despois do seu regreso a Galicia, exerceu como
profesor de inglés nun instituto de Vilagarcia.

Pola sua banda, Lois Tobio (Viveiro, 1906 — Madrid, 2003), é outra voz singular no universo galeguista. Se Placido era
angldfilo, Tobio era xermandéfilo. Ambos os dous de grande formacion, se o primeiro estivo marcado pola sta experiencia
britanica, Tobio ficou marcado pola sua estadia no Berlin de 1929 ao onde chegara para ampliar estudos de Ciencia
Politica entre outros con Hermann Heller, o fecundo alentador do “estado social de dereito”. Andados os anos, Tobio
traducira ao espafiol a sta principal obra, Staatslehere. Da slia experiencia berlinesa, Tobio regresaria a Galicia
transformado en mais europeo e mais galego, gustando de salientar que saltara de Santiago a Berlin sen pasar porMadrid.
En 1932, ingresa na carreira diplomatica desempefiando en Sofia, Bulgaria, o seu primeiro destino. Aquisorprendeuno a
guerra tomando partido sen dubidalo pola Republica. De regreso na peninsula, en 1938 converteuse ensecretario xeral do
Ministerio de Estado, que daquela tifia a Alvarez del Vayo & fronte. Perdida a guerra, exiliase enAmérica de onde regresa
en 1963 para instalarse en Madrid.

Un liberal demécrata e progresista, o outro mais afin a unha esquerda de signo filomarxista, ambos os dous mostran unha
grande paixén pola traducion, circunstancia que non deixa de ser expresion desa dimensién universalista integral que traza
medularmente a sta vision do mundo e o seu compromiso persoal dende os anos mozos. Ambos os dous tamén
abrazaran o xornalismo e abordaran dende as tribunas de medios en Europa e América tanto asuntos relacionados coa
politica internacional como tamén coa cultura en sentido amplo con especial atencidn nun caso aos autores britanicos e
irlandeses e no outro, moi singularmente aos xermanos, ainda que non so.

Camifio de Europa

A senda que levaria ao PG e a Placido Castro a participar no IX Congreso de Nacionalidades Europeas (CNE) comezou de
maneira efectiva en Donostia en 1933. Foi no marco da celebracién do Il Aberri Eguna baixo o lema “Euzkadi-Europa” que
a participacion galega, da man de Otero Pedrayo, tomou contacto con Ewald Ammende, secretario xeral do citado
congreso. Seguidamente, Ammende visitou Galicia en abril de 1933 e tivo entdn a oportunidade de cofiecer de primeira
man a situacion e ideario do movemento galeguista asi como os seus lideres politicos e intelectuais e predicar a favor do
recofiecemento dos dereitos das pequenas nacionalidades europeas.

Cabe recordar que o lograr un recofiecemento internacional era un sofio dos galeguistas dende o inicio do seu
movemento, xa presente dende as Irmandades da Fala. Eran dUas as vias que estaban enriba da mesa: a revolucionaria,
encarnada pola Liga contra o Imperialismo e pola Independencia Nacional; e a legal, baseada no principio da lealdade das
minorias, é dicir, na reclamacion de maiores dereitos de autonomia sen pofier en cuestion a integridade territorial estatal.
Esta era a via representada polo Congreso de Nacionalidades Europeas.

Os obxectivos do CNE centrdbanse en coordinar as diferentes minorias nacionais europeas ofrecendo un marco
institucional para debater as stias probleméticas nos mais diversos eidos procurando medidas para a proteccion da sta
identidade, modo de vida, cultura, educacion, relixion, etc., formulando recomendaciéns que chegaban a Sociedade de
Nacions a través da slUa seccion de minorias nacionais que acostumaba enviar representacion autorizada as suas
xuntanzas elevando os correspondentes informes.

Aquel CNE era unha organizacién moi plural na que vascos e catalans vifian participando dende anos antes: os catalans
dende 1926 e os vascos dende 1930. Manteria a sUa vixencia ata 1938. Este derradeiro congreso celebrariase en
Estocolmo, moi influido polo quebranto organizativo que supuxo o falecemento de Ewald Ammende en 1936 e igualmente
polos tambores de guerra que asomaban de novo en Europa e que xa tres anos antes, cando se materializara a
participacion galega, quedaran patentes coas fortes tensidns entre as minorias alemas e os grupos xudeus.

No IX Congreso, Placido Castro presentou aos asistentes unha ampla Memoria redactada por Vicente Risco a modo de
presentacion de Galicia, do seu territorio e xeografia, historia, economia, a sGa cultura, patrimonio, paisaxe, etc.,
incorporando ademais a vision da situacion politica en Espafia e as expectativas dos galeguistas a propésito da
consecucion da autonomia e do Estatuto.

A stia volta, o representante galeguista publicou no diario El Pueblo Gallego unha serie de tres artigos dando conta do
evento e da sUa significacion, salientando especialmente o feito que por primeira vez na sua historia Galicia concorrera con
personalidade propia nun acontecemento desta magnitude como tamén a feliz acollida da Memoria presentada e as
atenciéns dispensadas a delegacion galega que participou na recepcion co presidente do Consello da Sociedade de
Nacioéns, o primeiro ministro noruegués Johan Ludwig Mowinckel.

Nos anos 1934 e 1935, o PG mantivo o contacto co CNE ainda que non participou nos seus encontros anuais por
dificultades varias, entre elas as febles capacidades econémicas. Alternativamente, enviou escritos e informes que
trazaban suxestions relativas a algins dos temas que formaban parte da axenda do encontro, como o dereito a empregar
libremente os nomes de diversos lugares na lingua materna.

O europeismo da posguerra

Tralo fin da guerra civil e a posterior refundacién do galeguismo sobrevivinte nun novo contexto estatal, europeo e
internacional, Ramén Pifieiro (Lancara, 1915 — Santiago de Compostela, 1990) levou a cabo unha segunda lectura da
orientacién europeista do galeguismo. Como ten destacado Xosé Luis Franco Grande, nos anos cincuenta, Pifieiro botou
man das ideas europeistas daquel entén para mellor desefiar as estratexias de resistencia fronte ao nacionalismo espafiol
e o réxime franquista. A idea que el tifia do europeismo en relacion a Galicia partia de residenciar en Europa tanto as
esperanzas de democratizacién como de reforzo da identidade propia.

A vision do europeismo de Pifieiro, moi influenciada polo pensamento federalista de Denis de Rougemont, entre outros, foi
transmitida aos febles e contados nucleos galeguistas daqueles anos en Compostela contando cun discipulo avantaxado
como Ramoén Lugris (Ferrol, 1932 — Ciudad Real, 2015), quen xa sabia de Europa e do europeismo cando cofieceu a
Pifieiro en 1951 e que, segundo conta el propio no Texturas Internacionais 6, chegaranlle da Universidade de Barcelona
onde habia unha maior apertura e un maior interese polo exterior do que podia albiscarse na Compostela dos primeiros
anos 50. Avido lector, nunha primeira aproximacion, Lugris bate co entorno dunha guerra fria que sitGia a construcion
europea do bando de EUA e a critica inapelable ao proxecto da man da extinta URSS, unha dicotomia que acompafiara
este debate durante décadas prolongandose ata o post-franquismo. Segundo Lugris, o mais informado do que se cocia
daquela en Europa era o demdcrata cristian Xaime llla Couto (Santiago de Compostela, 1915 — Vigo, 2012), quen
naqueles anos fundaria con Placido Castro a editorial Sept.

Pifieiro avogaba por unha Europa federal que seria a solucion idonea para Galicia pois € nese marco que poderia
desenvolver a sua personalidade diferenciada aproveitando o proceso de reorganizacion politica do mundo sobre a base
de grandes agrupamentos supraestatais que no seu entender estaba xa en curso e era irreversible. Galicia seria un dos
seus compofientes naturais sen necesidade por iso de entrar en conflito con Espafia e fuxindo da idea de converter a
Galicia nun estado mais. A Europa das rexions estaba en camifio...

Pifieiro sintonizaba entén co ideario dos federalistas daquela Europa democratica que partian do axioma de Europa como
unha cultura ante todo, en lifia coas definiciéns do xa referido Denis de Rougemont. E Galicia, para Pifieiro, era tamén,
ante todo, unha cultura, unha cultura occidental, que precisaba normalizarse e desenvolverse e dese xeito podia contribuir
tamén a vertebracién dunha cultura comdn que non podia ser outra ca a europea.

Convertido en divulgador das ideas que lle chegaban dos circulos europeos a propoésito do que debera ser a uniéon
europea en proceso de construcion, Pifieiro tentou conformar un pequeno grupo que compartia con el as arelas
galeguistas e con eles galeguizar o ideario que chegaba de Europa propondo unha adaptaciéon que respondera aos nosos
intereses e peculiaridades, nunca en conflito pois Europa era a salvacion para Galicia naquela Espafia do fascismo e do
nacionalismo mais rancio. A preocupacion principal de Pifieiro non discorria no eido da economia ou da politica, que tamén
tifan presenza inevitable, senén deixar constancia do significado europeo da cultura galega.

Ramon Lugris transcendia a Pifieiro no sentido de contar cunha mais ampla informacién que seguia de forma constante e
asidua. De feito, cada quince dias recibia unha morea de retallos de prensa, fundamentalmente britanica e maiormente
liberal, e ainda que o tema europeo no sentido federalista era observando sempre de esguello, axudaballe a instalarse
intelectualmente naquel marasmo da censura, a conformar ideas e albiscar horizontes.

O chamado Grupo de Bastabales e os seus Parladoiros servian enton como selectos foros informais para reflexionar e
debater sobre a realidade galega e o universo europeo asumindo ambas as ddas como un panorama sen descontinuidade.
Seminarios, conferencias e as posibilidades abertas coa fundacion da editorial Galaxia, axudaban a aquilatar aquela
tendencia, desenvolvida ata onde entdn a época podia permitilo, cun réxime sempre mais tolerante con esta abordaxe dos
asuntos europeistas, menos preocupante para a estabilidade que outras disidencias comprometidas coa subversion da
orde establecida.

Lugris, ainda sen comulgar ao cento por cento con Pifieiro, recofiecia que para este a Europa federal era o camifio para a

realizacion da personalidade de Galicia, desbotando outros camifios de inspiracion xa sexa emancipadora de signo
esquerdista como independentista. Hai un fio de continuidade, pois, coa previa tradicion galeguista se ben a inflexion
provocada pola ditadura, superada a desilusién provocada pola inhibicién das potencias democraticas respecto da vixencia
do fascismo franquista tralo fin da Il Guerra Mundial, levaba ainda a pensar en Europa como unha utopia.

Nunha longa conversa mantida con Ramén Lugris, parcialmente reproducida na revista Grial en 2012 e publicada
integramente no Texturas Internacionais 9, el reclamabase ainda como un “convencido europeista” e malia as moitas
calamidades que hoxe padece Europa, non tifia dibida de que o europeismo seguia tendo actualidade dende o punto de
vista da defensa dos intereses de Galicia. Ainda mais, o europeismo, é dicir, a Europa Unida € a Unica posibilidade de
podermos defender os nosos dereitos como entidade nacional, dicia.

Lembra igualmente que naquel ideario que el interiorizara nos anos cincuenta, habia dias hip6teses centrais: primeira, a
superacion das terribles guerras so seria posible instrumentando a creacion dunha casa comun para as nacions europeas
e, segunda, para superar o concepto de Estado-nacion era indispensable recofiecer os dereitos dos territorios con
personalidade propia dentro dos estados existentes. A Europa federal seria a estrutura resultante. Era a Europa entendida
como unha federacién das comunidades basicas onde o ideal politico democratico podia prender con mais forza. E ainda
gue Europa parecia que ia seguir ese camifio de devolucion de poderes a cidadania organizada nas stias comunidades
basicas no marco dun proceso de descentralizacion a favor de entidades de diferentes niveis, a realidade quedou bastante
lonxe daquel ideal.

Non obstante, a creacion dese espazo comunitario e a democratizacion en Espafia permitiron abrir vias para que as
entidades que como Galicia formaban parte dese corpo das vellas naciéns europeas puideran ter un rol propio. A
paradiplomacia, con maior ou menor intensidade, foise conformando como un espazo de accion e representacion xenuina
gue permitiu un achegamento directo a Europa. E Galicia, con voz propia, con maior ou menor fortuna e intensidade en
funcion das circunstancias politicas propias e da sGia contorna inmediata, foi facendo realidade aquela invocacion suxerida
por Placido Castro moitas décadas antes de que aqui, no franquismo e ainda despois, sofiaramos con algun xeito de
accion exterior. Se ben o vello ideal dos galeguistas do século XX, de antes e despois da guerra, sigue a espera, a UE non
perdeu nin moito menos importancia e transcendencia como espazo para a defensa e proxeccion dos nosos intereses
como tampouco a pugna por instar unha relacion sen intermediarios.

Lugris reclamou para Europa unha auténtica constitucién, un parlamento con facultades para lexislar por enriba dos
gobernos de cada estado, un Presidente elixido por sufraxio dos cidadans e un goberno responsable ante o Parlamento.
En suma, s6 mais Europa podia axudar a realizar mais Galicia, entendida esta como unha célula de universalidade, como
unha célula de europeismo.

Segundo o parecer de Xosé Luis Franco Grande, o que Lugris pretendia era asentar unha idea das perspectivas europeas
de Galicia, isto é, de pofier de manifesto que sé dentro de Europa tifian sentido e futuro as nosas reivindicacions, fuxindo
de calquera proposta de afastamento do noso entorno cultural nun momento en que xurdian novos paradigmas, actores e
movementos nacionalistas de signo e influencia manifestamente contrarios e inspirados noutras doutrinas politicas.

Para Lugris, era imperativo que Galicia formase parte da organizacion europea de acordo cos outros pobos da Peninsula,
isto &, actualizando a teima do periodo anterior de coordinacidon cos movementos das outras nacions cos que se puidera
compartir a mesma visién. De feito, en plena ditadura, vascos e catalans xa eran entén parte activa de varias
organizaciéns europeas. Lugris suxeria o artellamento dun programa de accién politica que integrara as forzas dos tres
pobos para aplicar un sistema politico de tipo federal que deberia ser igualmente cofiecido en Portugal a fin de prepararase
para un futuro de politica anovadora.

Conclusion

O galeguismo entendeu sempre a reivindicacién dun fondo universalismo como complemento indispensable do
nacionalismo, traducido nun escrupuloso respecto por outros pobos e culturas, pola exaltacion permanente do valor da
convivencia.

Os galeguistas de antes e de despois prestaban unha importante atencion ao que pasaba en Europa, no Pais Vasco e en
Cataluia, sendo moi conscientes de que da incardinacion desas realidades, das aptitudes para establecer sinerxias, podia
depender a capacidade mesma para articular propostas politicas democratizadoras do Estado e converter o chamado
“problema nacional” nunha expresion de diversidade que multiplicara as posibilidades non s6 das comunidades

minoritarias sendn do propio Estado.

En Espafia, os galeguistas figuraban entre os mais europeistas. Tanto o vello como o novo galeguismo, o posterior &
guerra civil, compartiron unha ampla preocupacion por enxertar politicamente o problema de Galicia en Europa e
consideraban que por ai viria a solucion para que a nosa Terra puidera conformarse de seu, progresar con base na propia
identidade. E érano cando poucos o eran. Tobio lembra nas silas memorias como era alcumado polos seus comparieiros
de promocién “El europeo”, precisamente pola sla vocacién e compromiso neste sentido.

Quizais a diferencia, quizais s6 superficial, entre un e outro tempo radique na insistencia no novo galeguismo na idea de
gue o nacionalismo é unha ideoloxia superada para salientar que as reivindicacions de Galicia como pobo non podian
facerse xa ao seu abeiro. Se Placido Castro dicia que o nacionalismo era un credo moderno, 0s novos galeguistas confian
no europeismo, e non no nacionalismo como canle para encarreirar as nosas aspiracions.

A incitacién a superar o nacionalismo devén das inevitables lecciéns da guerra e da necesidade de acoutar tanto o
nacionalismo agresivo e imperialista como o internacionalismo revolucionario, o afan de construir imperios ou de
uniformizar as clases sociais. Nese contexto, a supervivencia de Galicia como comunidade pende da sorte de toda Europa
e se esta non se salva como casa comun, Galicia tampouco se salvara. Para Lugris, ademais, facer do nacionalismo a
esencia das arelas galeguistas é condenalo ao fracaso e a unha esterilidade perpetua. O galeguismo, no seu entender, &
algo mais fondo, moito mais auténtico que calquera teoria politica.

Hoxe Europa segue a ser un espazo xeopolitico, econémico e socio cultural onde Galicia, con independencia das
formulaciéns institucionais do europeismo e das limitacions derivadas dos convulsos vaivéns da politica estatal, pode
medrar en visibilidade e consistencia para enxergar o desenvolvemento da propia personalidade en todos os ambitos.

En Europa, nos pobos e nas sociedades europeas, Galicia ten un aliado natural sempre e cando a propia sociedade
galega sexa quen de non darse as costas a si mesma practicando unha autodestrucién que sacrificaria aquelas ideas e
ideais que os galeguistas, onte e hoxe, aspiran a situar como expresion dun ecosistema a conservar e desenvolver como
obriga para coa humanidade.

Xulio Rios é Presidente de Honra do IGADI (Instituto Galego de Analise e Documentacion Internacional).

